
				এই পাতাটির মুদ্রণ সংশোধন করা প্রয়োজন। 
8 ×8 ডেপুটীর জীবন।
campএর একটা census নিতে পার, আমি বড় সুখী হইব।" আমি এক census (লোকসংখ্যার তালিকা ) প্রস্তুত করিয়া সাহেবকে দেখাইলাম। হাতীর মাহুত প্রভৃতি সমস্ত লোক লইয়া প্রায় ১২০০ হইল । ডিপুটী কমিশনার লাটসাহেবের সহিতই camp পরিত্যাগ করিলেন। আমরা সেদিন তথায় থাকিয় উদ্বর্ত জিনিষপত্রাদির বিলিবন্দোবস্ত করিলাম। পর দিন সরুপেটা গিয়া অবশিষ্ট কার্য্য ও হিসাবপত্র পরিস্কার করিলাম। সেই দিন আমাদের মনটা বেশ হাল্কা হইল। Mr. Chatterji তাহার দক্ষ বাবুরচি দ্বারা একটী বিদায়ভোজের বন্দোবস্ত করিলেন। পর দিন আমরা নিজ নিজ বাসস্থানে চলিয়া গেলাম। Mr. Chatterji আমার প্রতি যথেষ্ট অনুগ্রহ ও প্রীতি প্রদর্শন করিতেন, সৌভাগ্যক্রমে ৭ বৎসর পর তার সঙ্গে পুনরায় বরিশালে একত্র হইয়াছিলাম।
আমি বড়পেটা গিয়া যেসব কাৰ্য্য মুলতবী পড়িয়াছিল তাহা ক্রমে শেষ করিতে লাগিলাম। এবার শীতঋতুর প্রথম হইতেই আমার নিদ্রার অভাব হইতেছিল ; হয়তো শারীরিক ও মানসিক উভয়বিধ পরিশ্রমই তাহার কারণ। শিকারব্যাপারের অবসানে ক্লান্তি বোধ করিতে লাগিলাম। এপ্রিল মাসের প্রথমে ৩ মাসের বিদায় গ্রার্থনা করিলাম। ডিপুটী কমিশনার তাহা recommend করিয়া পাঠাইলেন। শিকার কাৰ্য্যের জন্য গবৰ্ণমেণ্ট হইতে আমাকে ধন্যবাদ দিয়া যে চিঠি দিয়াছিলেন, তাহা আমাকে পাঠাইলেন। ।

	        এই পাতাটি অন্য কোনো ভাষায় উপলব্ধ নয়।

